
La imatge més suggeridora de la Val d’Aran. La Val d’Aran ofereix als visitants i als mateixos 
aranesos estampes d’increïble bellesa. Per a donar-ne testimoni, en aquesta secció AUÉ vol recollir 

AGENDA
Conde d’iuèrn
ENQUIATH 20 DE MARÇ. Era 3au edicion 
deth Conde d’iuèrn seguís vigent en Naut 
Aran a on es persones interessades en 
premanir aguest format ac pòden hèr 
enquia aquera data. Tanben de 8 a 16 
ans se pòt hèr ua edicion comic damb era 
tematica “er iuèrn en 2076”.

AUÉ, periòdic d’Aran, naix amb la voluntat d’esdevenir la 
publicació de referència de la Val d’Aran i el punt de trobada 
dels habitants i visitants d’aquest indret singular. Amb 
aquesta finalitat posa a disposició dels seus lectors per a 
qualsevol suggerència aquesta adreça: aue@segre.com 

2 febrero 2026

CONSELH GENERAU D’ARAN

Passeg dera Libertat, 16  (Vielha)	
973 64 18 01
info@conselharan.org
www.conselharan.org
Twitter: @conselharan
Facebook:  Conselh Generau d’Aran

AJUNTAMENTS

VIELHA E MIJARAN
973 640 018 
info@vielha-mijaran.org 
www.vielha-mijaran.org

NAUT ARAN�
973 644 030
www.nautaran.org

BOSSÒST�
973 648 157
www.bossost.es/www
ajuntament@bossost.org

LES
973 648 007
www.les.es
info@les.es

ARRES
973 641 819
www.arres.ddl.net

BAUSEN
973 647 024
bausen.ddl.net

CANEJAN
973 648 160
www.canejan.org

ES BÒRDES
973 640 939
www.bordes.ddl.net

VILAMÒS
973 640 739
www.vilamos.es

SERVEIS MÈDICS

EMERGÈNCIES� 112
Espitau Val d’Aran (C/ Espitau 8, Vielha)	 973 640 004
CAP (C/ Espitau, s/n, Vielha)	 973 643 140
	 973 643 146
Servicis Assistenciaus Sociaus	 973 642 560

Residència Sant Antoni 	
(C/ Espitau, 3, Vielha) 	 973 641 938
	

FARMÀCIES

Farmàcia Palà (Vielha)	 973 642 585
Farmàcia Català (Vielha)	 973 642 346
Farmàcia Almansa (Bossòst)	 973 648 219
Farmàcia Almansa (Les)	 973 647 244
Farmàcia Palà (Baqueira)	 973 644 462
Farmaciola Palà (Arties) 	 973 644 346
Farmaciola Català (Salardú)	 973 644 225

SEGURETAT

Mossos d’Esquadra (Vielha)	 973 357 285
Pompiers d’Aran 	 973 640 080
Guàrdia Civil (Vielha)	 973 640 005
Policia Nacional (Les): 	 973 648 014
Centre d’allaus d’Aran: � http://lauegi.conselharan.org/

SERVEIS



Amb el suport de

en cada edició una d’aquestes imatges, la més suggeridora d’entre les que 
ens facin arribar els nostres lectors a aquesta adreça: aue@segre.com. 

Ethic @Ethic_
«El Val d’Aran seduce con paisajes únicos y una oferta 
hostelera diversa, marcada por el respeto al entorno y el 
compromiso con la #sostenibilidad»

 

3CatAran @3CatAran
«Eth romanic dera Val d’Aran a caracteristiques pròpries 
que lo hèn unic. Era complexitat tecnica e constructiva 
e era orientacion des glèises, entre d’autes, an estat 
estudiades per Josep Lluís e Guinovart en un nau libre»

 

Emprenedoria @emprencat
«Entrevistem Dani Gavaldà, fundador i CEO de #Lueira 
@MaladetaStudio. Empresa emergent de la Val d’Aran 
preaccelerada pel Programa Primer d’@EmpresaCatamb el 
cofinançament de FonsUECat»

 

Viure als Pirineus @AmicsPirineu
«Er Espitau Val d’Aran incorpòre ua cunhèra termica damb 
reanimador»

 

Pepe Serrano @PepePediatre
«El #Tipico día de lluvia en la Val d’Aran. @fedemartinon 
¿Paraguas pa’ cuando?»

12au corsa dera Hema
8 DE MARÇ. th Conselh Generau d’Aran, en collaboracion damb eth Conselh Esportiu 
dera Val d’Aran e era Associacion Volentaris Val d’Aran, damb eth supòrt der Ajuntament 
de Vielha e Mijaran, Servicis Assistenciaus, ADDA e er Institut d’Aran, a organizat era 
12au Corsa dera Hemna dera Val d’Aran, qu’aurà lòc eth dimenge 8 de març, tàs 11 ores. 
Aguesta corsa s’organize entà commemorar eth Dia Internacionau dera Hemna damb ua 
ampla aufèrta d’activitats entà totes e toti. Es inscripcions ja se pòden hèr online, e de 
manèra presenciau eth diuendres 6 e dissabte 7 de març e eth dimenge 8 de març.

8M
Jòcs Paralimpics d’Iuèrn
DETH 6 ATH 15 DE MARÇ. Dempús 
de finalizar es JJOO, arriben pendent 
aguest mes de març es Jòcs Paralimpics 
damb esportistes qu’entrenen d’abituda 
en Aran. I a clares opciones de midalha 
damb competidores coma Audrey 
Pascual.

Xarxa
@aue_aran

Siguec en 1985, damb era 
inauguracion der actuau Espitau 
Val d’Aran, quan s’inicièc ua naua 
etapa ena istòria dera sanitat 
aranesa, que siguec possible 
pr’amor dera perseverància dera 
societat aranesa representada 
enes sòns ajuntaments e en 
Conselh Generau Provisionau 
dera epòca. Aqueth bastiment 
siguec eth prumèr espitau hèt pera 
Generalitat de Catalunya dempús 
deth traspàs de competéncies en 
matèria sanitària e potencièc ath 
territòri aranés.

40 ans der Espitau 
Val d’Aran

CGA

CGA

TÈXTE: CONSELH GENERAU

Er Espitau Val d’Aran ven d’aquerir 
ua cunhèra termica Panda iRes damb 
reanimador que permet milhorar era 
qualitat des suenhs aufrits ara mai-
nadèra acabada de nèisher, e qu’a es-
tat finançada ena sua totalitat pera 
Deputacion de Lhèida per valor de 
33.275€. Incorpòre un sistèma inte-

grat entà arténher ua assisténcia me-
dicau damb confiança, qu’aplique tec-
nologia ResusView entà configurar 
era cunhèra damb capacitats coma: 
reanimacion completa, freqüéncia 
cardiaca a trauès d’un electro cardi-
ograma (ECG) e monitorizacion de 
Sp02.
Fomente es suenhs centradi en neu-

S’aquerís ua naua cunhèra 
termica damb reanimador
ER APARELH A CAPACITATS 
COMA REANIMACION 
COMPLÈTA O FREQÜÉNCIA 
CARDIACA A TRAUÈS D’UN ECG 
MONITORIZACION DE SP02, 
ENTRE D’AUTES.

rodesvolopament neonatau, e s’ajuste 
as besonhs des repopets, deth perso-
nau medicau e dera familha.
Era cunhèra termica tostemp ei en 
mòde de lhet dubèrt, sense cubèrta 
ne hiestretes. Es calaishi en moviment 
permeten er accès des pairs/mairs en 
posicion seiguda entà fomentar eth 
ligam afectiu damb eth mainatjon.
Aguest nau equipament ath servici 
der Espitau Val d’Aran dispause de: 
mòde entà cauhar rapidaments e de 
manèra intelligenta, mòde de contrò-
tle deth pacient (en aguest cas eth 
repopet) e mòde manuau. Tanben 
permet monitorizar era temperatura 
deth repopet se se li place ua sonda 
de temperatura, incorpòre tecnologia 
Sp02 (tà calcular er oxigèn que i a 
ena sang), un modul de reanimacion 
neonatau e un modul d’electrocardi-
ograma.

Entath govèrn d’Aran, damb aguest 
nau equipament “volem garantir ua 
atencion segura e de qualitat as aca-
badi de nèisher, ua prioritat entath 
nòste sistèma de salut. Compdar 
damb ua cunhèra termica enes espi-
taus non ei un luxe, senon un besonh 
basic que permet protegir era vida e 
era salut des repopets des des sues 
prumères minutes, especiauments 
d’aqueri en situacion de vulnerabili-
tat. Aguest equipament ei fondamen-
tau entà previer complicacions e as-
segurar un inici de vida en condicions 
dignes e segures”.

FIRMA

TÈXTE: CONSELH GENERAU

Eth coworking impulsat per HèPIC, 
eth centre d’innovacion territoriau 
deth Conselh Generau d’Aran, ei un 
espaci a on toti aqueri professionaus 
que vòlen empréner o teletrabal-
har pòden dispausar d’un espaci en 
centre de Vielha, ja siguen persones 
residentes en Aran o visitaires.
Aguest servici, public e gratu-
ït, compde damb dus formats d’ac-
cès;  temporau, entàs persones 
qu’agen de besonh trabalhar en 
remòt pendent mens de 15 dies, 
e fixe, entad aqueri professionaus re-
sidents en Aran qu’emprenen o tele-
trabalhen entà ua empresa e non an 
oficina pròpria. Entad aguest darrèr 
format, compdam damb 10 places 
que s’an cubèrt ath long de tot eth 
2025. Enguan, 43 persones an acce-
dit pendent periòdes de cuerta du-
rada, sustot en temporades de mès 
afluéncia toristica: Nadau, setmana 
santa e ostiu, permetent-les alongar 
es dies de visita en Aran. Er accès 
tad aguesta installacion foncione 
damb un contròl digitau, çò que per-
met adaptar-se as diferenti oraris  
des persones usatgères, damb ac-
cès es 24 ores es 7 dies dera setma-
na. Era capacitat der espaci ei de 16 
places de trabalh damb taules com-
partides, a on s’aufrís connexion a 
internet, ua impressora, 3 sales entà 
hèr amassades, 1 banh e 1 office damb 
nevèra, microondes e cafetèra. Se-
gontes es dades remassades en-
guan, eth 80% de persones damb 
plaça fixa e eth 53,12% des sollicituds 
d’accès temporau son hemnes, e era 
afluéncia deth coworking ei princi-
paument de hemnes. 

Eth coworking se 
consolide en territòri
ER ESPACI DE TRABALH COMPARTIT PLAÇAT EN VIELHA A CUBÈRT ES PLACES 
FIXES ATH LONG DE TOT ETH 2025.

Imatge deth coworking plaçat en 
Vielha.

LENGUA

Acòrd deth Conselh Generau 
d’Aran damb Lo Congrès
Eth Conselh e “Lo Congrès Permanent de la Lenga Occitana” an signat 
un convèni de collaboracion qu’a coma objectiu era elaboracion d’un 
lexic numeric occitan, ena varietat d’occitan aranés e en occitan refe-
renciau, damb equivaléncies en catalan que permeterà qu’er aranés 
entre a formar part deth diccionari en linha dicodÒc atau coma de 
d’autes airines que Lo Congrès desvolope entara difusion e revitali-
zacion dera lengua.
Eth convèni establís qu’ei “Lo Congrès”, damb ua grana experiéncia 
n’aguestes qüestions, qui s’encuedarà dera redaccion e desvolopament 
deth lexic, mejançant procèssi tecnics e lexicografics auançadi entà 
aufrir mès opcions ar aranés en toti es encastres.

ETH PROJÈCTE INCLUDÍS TANBEN ERA CREACION D’UA PLATAFORMA EN 
LINHA ENTARA REDACCION E GESTION DE LEXICS, DOTADA D’UA BASA DE 
DONADES E D’UA INTERFÀCIA ESPECIFICA

WEB

Eth Màster Universitari en 
Gestion d’Airaus de Montanha 
a coma finalitat formar 
professionaus especializadi 
ena gestion sostenibla des 
espacis de montanha, capables 
d’aportar solucions innovadores 
e viables, de trabalhar e liderar 
equips interdisciplinaris en 
organismes publics e entitats 
privades, e de fomentar iniciatives 
d’emprenedoria damb ua 
perspectiva locau e globau. Damb 
aguest talhèr practic se pòden 
desvolopar practiques en entorn

Ua formacion 
complèta

CGA

CGA

TÈXTE: CONSELH GENERAU

Era Val d’Aran a acuelhut eth talhèr 
“La geodiversitat i el risc per a la 
gestió de les zones de muntanya”, 
ua jornada centrada ena valorizacion 
d’aguesti espacis, tant deth sector 
public com dera iniciativa privada. 
Era activitat compdèc damb era par-
ticipacion des alumnes deth Màster 

Universitari de Gestion d’Airaus de 
Montanha dera Universitat de Lhèida 
(UdL), damb era collaboracion dera 
Universitat Autònoma de Barcelona 
(UAB), era Universitat de Barcelona 
(UB), era Universitat de Girona e era 
Universitat Rovira i Virgili. Eth talhèr 
se desvolopèc ena Val d’Aran coma 
territòri d’estudi pera sua riquesa 

Màster de Gestion d’Airaus de 
Montanha ena Val d’Aran
ENGUAN ERA TEMATICA DETH 
TALHÈR IMPARTIT EN VIELHA A 
ESTAT JOS ETH TÍTOL DE “LA 
GEODIVERSITAT I EL RISC PER 
A LA GESTIÓ DE LES ZONES DE 
MUNTANYA”

geologica, ambientau e paisatgisti-
ca, e tanben pes rèptes que supause 
era gestion sostenibla d’un país de 
montanha damb naut valor naturau 
e culturau. Era sindica d’Aran, Maria 
Vergés, remerquèc era importància 
d’aguestes iniciatives formatives, 
que permeten establir sinèrgies entre 
eth mon academic e es institucions 
deth territòri, e soslinhèc eth com-
promís deth Conselh Generau d’Aran 
damb era coneishença, era recèrca e 
eth desvolopament sostenible dera 
Val d’Aran. Aguest talhèr compdèc 
damb es intervencions deth geològ 
deth Centre de Lauegi deth Conselh 
Generau d’Aran, Jordi Gavaldà, e de 
d’auti professionaus restacadi damb 
era gestion deth territòri, que com-
partiren es sues experiéncies e punts 
d’enguarda sus es sòns airaus damb 
es participants. Se hec ua presentaci-
on des risqui geologics ena Val d’Aran 
e, en especiau, ua explicacion deth 
foncionament deth Centre de Lauegi 
deth Conselh Generau d’Aran. Juan 
Antonio Sánchez (cap de guàrdia), 
hec era presentacion dera Sala de 
Contròl d’Aran e, finaument, se hec 
ua presentacion dera gestion deth 
Patrimòni Minèr dera Val d’Aran. 
Tanben sigueren presents en aguesta 
jornada es professors impulsors deth 
projècte: Joan Ganau (UdL), Mont-
serrat Salvà-Catarineu (UB) e Albert 
Pèlachs (UAB), responsables dera 
coordinacion academica deth talhèr.

AJUNTAMENT DE VIELHA E MIJARAN

TÈXTE: MANU MOGA

Eth plen der Ajuntament de Vielha 
e Mijaran ven d’aprovar eth passat 
4 de hereuèr en session ordinària, 
eth Plan Estrategic de Subvencions 
Municipaus vigent entàs exercicis 
de 2026 e 2027. Aguest Plan reco-
neish era importància dera activitat 
que genère eth teishut associatiu de 
Vielha e Mijaran coma element dina-
mizador deth municipi e com a motor 
dera sua vitalitat. Demoren includides 
laguens d’aguest Plan autant es sub-
vencions damb publica concorréncia 
(enes airaus de drets sociaus, cultu-
ra e espòrts), coma es nominatiues e 
dirèctes a trauès de convènis (drèts 
sociaus, salut e benèster, ensenha-
ment, cultura, joenessa, gent grana 
e espòrts).

Destaquen es 38.775€ que d’en-
çà deth consistòri se destine entà 
ajudes e collaboracions de projèc-
tes desvolopadi en airau d’ensenha-
ment enes diuèrsi centres escolars, 
es 29.000€ que se destinen entar 
airau d’espòrts entara promocion e 
foment der espòrt per part des asso-
ciacions e entitats esportiues, o es 
24.800€ entath foment d’activitats e 
manteniment deth Casau deth Jubilat 
“Sant Miquèu” de Vielha. En totau se 
destinen 126.775€ entà subvencions 
nominatiues e dirèctes a trauès de 
convènis e 12.000€ entà subvencions 
damb publica concorréncia entà 2026 
e 2027. Segontes eth baile de Viel-
ha e Mijaran, Juan Antonio Serrano, 
“aguest Plan Estrategic de Subvenci-
ons permet dinamizar ath municipi, en 
tot potenciar era participacion deth 
teishut associatiu pendent es exer-
cicis 2026 e 2027”.

Plan de Subvencions 
tà 2026 e 2027
S’APUARÀN PROJÈCTES E ACCIONS D’INTERÉS GENERAUS DESVOLOPATS PETH 
TEISHUT ASSOCIATIU O PARTICULARS COM A ELEMENT DINAMIZADOR

Toti es grops aprovèren eth Plan 
Estrategic de Subvencions

PARTICIPACION CIUTADANA

Comission d’Estudi entath 
reglament des equipaments 
socioculturaus
En aguest madeish plen deth passat 4 de hereuèr, eth plen der Ajunta-
ment de Vielha e Mijaran tanben aprovèc era creacion dera Comission 
d’Estudi entara redaccion der auantprojècte deth Reglament d’emplec 
d’equipaments socioculturaus municipaus. Aguesta mesura seguís 
eth procediment entà poder unificar es reglaments des desparièrs 
equipaments municipaus: Era Audiovisuau, era Cabana de Sasplàs, 
Eth Ressèc, eth Casau deth Jubilat “Sant Miquèu” e eth Centre de 
Joenessa “Antara”. Eth prumèr pas siguec un procès de participacion 
publica ena qu’era gent podec préner part en tot respóner ua enquèsta.

ER OBJECTIU EI QUE PENDENT AGUESTA PRIMAUERA SIGUE APROVAT ETH 
REGLAMENT UNIFICAT DE TOTI ES EQUIPAMENTS SOCIOCULTURAUS DE 
VIELHA E MIJARAN

AJUNTAMENT DE VIELHA E MIJARAN

Tengo la convicción de que gobernar 
no es solo gestionar el día a día, sino 
marcar un rumbo claro para el futuro 
de nuestro municipio. Y en ese camino, 
las subvenciones municipales juegan 
un papel mucho más importante del 
que a veces se percibe. Cada ayuda que 
concede el Ayuntamiento es una decisión 
política en el mejor sentido de la palabra: 
una apuesta por un proyecto, por un 
colectivo o por una manera concreta 
de mejorar nuestra población. El actual 
Plan Estratégico de Subvenciones para 2026 y 2027 que venimos 
de aprobar nos permitirá aplicar una política pública coherente, 
transparente y orientada a resultados. Este plan nace con un 
objetivo claro: utilizar mejor los recursos públicos. No se trata 
solo de cuánto invertimos, sino de cómo y para qué lo hacemos. 
Vielha e Mijaran es un municipio rico en todo tipo de actividades 
sociales: deportivas, culturales, de educación, para jóvenes y para 
gente mayor, etc. Este Plan, precisamente, nos permitirá potenciar 
la participación del tejido asociativo. Contamos con mucha gente 
y entidades que dinamizan a la ciudadanía, y nuestro objetivo es 
que así continue e, incluso, seguir aumentando para que cada vez 
más gente sea partícipe de la actividad social que une a nuestras 
vecinos y vecinos con múltiples opciones de interaccion social. El 
compromiso del Ayuntamiento con las subvenciones refleja una 
apuesta decidida por el progreso sostenible del municipio. 

Por una Vielha social 

ER AJUNTAMENT RESPON
JUAN ANTONIO SERRANO
BAILE DE VIELHA E MIJARAN

ESPÒRTS

Prèmis dera Copa d’Euròpa FIS
Eth Palai d’Espòrts de Vielha acuelhec, eth passat 3 de hereuèr, era 
cerimònia de liurament de prèmis dera Copa d’Euròpa FIS masculina 
d’eslalòm celebrada en Baqueira-Beret. Ua competicion que compdèc 
damb esquiaires de grana importàcnia internacionau e des principaus 
representants espanhòls, coma Quim Salarich, Juan del Campo e Aleix 
Aubert Serracanta, coma competicion prealabla as Jòcs Olimpics 
de Milano-Cortina 2026, celebradi recentament. 

AJUNTAMENT DE VIELHA E MIJARAN

SEGURETAT CIUTADANA

Malhes tà non esguitlar 
enes passarèles de husta
Er Ajuntament de Vielha e Mijaran a installat malhes de prevencion 
des esguitlades enes passarèles de husta des arrius Nere e Garona. Era 
umiditat e es gelades aumenten eth risc d’esguitlades. Era pentura de 
prevencion der ostiu non se manten tot er iuèrn e, d’aguesta manèra, 
s’aplique ua solucion mès duradera entà garantir era seguretat. 

ÒBRES E SERVICIS

Milhora des contienedors 
e baldejament des carrèrs
Der Ajuntament de Vielha e Mijaran estant s’a començat 
a amiar a tèrme pendent es darrèri dies ua intensificacion 
dera neteja enes ièrles de contienedors e s’a començat 
a baldejar desparièrs carrèrs entà retirar era sau e era 
lordèra acantierada dempús des tempèstes e es nheua-
des. Aguest iuèrn, es nheuades an estat especiaument 
intenses e s’a incrementat er emplec de sau, per çò qu’es 
carrèrs s’enlordissen damb mès rapiditat. Per aguest 
motiu, s’an auançat es trabalhs que normaument eth 
consistòri desvolopaue ena primauera, entà que Vielha 
sigue enes milhores condicions çò de mès lèu possible, 
en tot milhorar er estat der espaci public. 

ETH CONSISTÒRI 
DESVOLOPE 
TRABALHS DE 
NETEJA DES 
CONTIENEDORS 
E BALDEJAMENT 
DES CARRÈRS, 
A CAUSA 
DERA NAUTA 
PRESÉNCIA 
DE LORDÈRA 
PENDENT ER 
IUÈRN, QUE 
SE HÈGEN ENA 
PRIMAUERA

AJUNTAMENT DE VIELHA E MIJARAN

A.B

TÈXTE: SEGRE

Er Ajuntament de Bossòst destinarà 
mès de 430.000 euros tara retira-
da de fibrociment e tara reparacion 
d’un totau de 5.618 mètres deth hi-
lat d’aigua de boca enes següents 
mesi. Segontes era bailessa, Montse 
de Burgos, mès dera mitat des con-
duccions son d’amiant, çò que hè de 
besonh substituïr-les, pr’amor qu’es 
pèrtes son continuades, damb es còs-
ti que supòsen aguestes reparacions 
entàs arques municipaus. De hèt, a 
prumèrs d’aguest mes de gèr se pro-
dusic ua pana ath costat dera plaça 
dera glèisa e se da era circonstància 
de que dies endarrèr, se produsic un 
aute talh temporau dera distribucion 
d’aigua de boca pr’amor dera exis-
téncia de diuèrses pèrtes en hilat de 
baish que requeriren ua intervencion 
urgenta, segontes an confirmat hònts 
municipaus, qu’an senhalat que totes 
aguestes intervencions son tanplan 
costoses. Era bailessa remèrque que, 
ath delà, er amiant ei un producte que 
s’a de retirar deth hilat d’aigua e des 
equipaments publics enes pròplèus 
ans, pr’amor qu’ei contaminant e no-
ciu tara salut. De Burgos indique qu’ei 
ua intervencion entara qu’an dema-
nat ajudes ara Generalitat a trauès 
deth Plan Unic d’Òbres e Servicis 
(PUOSC), pr’amor que se tracte d’ua 
intervencion costosa.

Mès de 430.000 èuros tà 
reparar eth hilat d’aigua
PRIOTARI ENTAR AJUNTAMENT DAUANT ES PANES CONTINUADES EN CANERADES DE FIBROCIMENT E ENTÀ 
EVITAR PÈRTES

Reparacion d’ua des pèrtes en 
hilat d’aigua.

SOCIETAT

Bossòst illumine era 
glèisa pes Cardiopaties 
Congenites.
Eth municipi de Bossòst s’a junhut ara campanha #cor-
quecreix entà dar votz as mès de 20.000 mainatges e 
adolescents que conviuen damb aguesta realitat invisi-
bla. Des deth consistòri s’an somat, per tant, as dema-
nes der AACIC entà demanar, entre d’autes, mès supòrt 
psicosociau e emocionau entàs familhes, melhors recorsi 
de supòrt educatiu e reabilitacion o ajudes economiques 
entàs desplaçaments medicaus. S’a rebrembat qu’es 
cardiopaties son malauties que non se ven, mès se viuen.

BOSSÒST

DIUÈRSI VESINS 
S’APROPÈREN 
ENQUIARA GLÈISA 
DERA MAIR 
DE DIU DERA 
PURIFICACION DE 
BOSSÒST ENTÀ 
COMMEMORAR 
AGUESTA 
JORNADA 

SEGURETAT

Naut Aran poténcie 
era seguretat 
des pedonhs
Eth consistòri, entestat per César Ruiz-Canela, 
impulse accions de milhora dera carretèra C-28 
en çò qu’a a veir damb era seguretat des pedon-
hs. Ena part dreta dera via arribant en Salardú, 
ath cant dera parada d’autocar, se crearà un 
trepadèr de un mètre e miei d’ample e 25 mè-
tres de longada entà garantir un accès segur ara 
poblacion. Aué dia i auie perilhositat en aguest 
tram e per açò s’amie a tèrme era accion.

ESPÒRTS

Copa d’Euròpa de Slalòm 
en Baqueira Beret
Eth baile der Ajuntament de Naut Aran, César 
Ruiz-Canela, e era tinent d’alcalde e còsso 
d’espòrts, Anna Geli, an assistit ara doble Copa 
d’Euròpa de Slalòm qu’auec lòc ena estacion 
d’esquí aranesa de Baqueira Beret. Eth consis-
tòri afirme qu’era apòsta de Naut Aran ei clara 
en collaborar entà acuélher eveniments de naut 
nivèu continentau, coma a estat aguesta pròva. 
En aguest sens, eth municipi a pogut èster 
contemplat per fòrça naui espectadors.

NAUT ARAN

NAUT ARAN

TÈXTE: NOM COGNOM

Er Ajuntament de Naut Aran impul-
sarà era reforma e ampliacion deth 
dispensari medicau d’Arties, plaçat 
ena plaça Urtau, damb er objectiu 
de modernizar es sues installacions 
e adaptar-les as besonhs actuaus 
deth servici sanitari locau.
Eth projècte prevé ua remodelacion 
integrau deth centre, qu’actuauments 
aucupe part dera planta baisha der 
edifici dera Entitat Municipau Des-
centralizada (EMD) d’Arties e Garòs. 
Es òbres includiràn era eliminacion 
des barreres arquitectoniques damb 
eth bastiment d’ua rampa d’accès, era 
redistribucion des espacis interiors e 
era renovacion complèta des installa-
cions d’electricitat, calefaccion, dis-
tribucion d’aigua e ventilacion. Cau 

remercar era creacion d’un espitau 
de dia, consulta tà infermeria e espaci 
entà ecografies e cirugia menor. en 
aguest complèx. Tanben se dotarà 
ath centre de mobiliari e equipaments 
actualizadi. Damb aguestes milhores 
eth dispensari passarà a dispausar 
d’ua superfícia utila de mès de 110 
mètres quarradi, e serà un equipa-
ment mès foncionau, accessible e 
segur tath personau sanitari e tàs 
vesins dera localitat. Eth consistòri 
a trèt a concors es òbres per 199.600 
euros e cerquen refortir era atenci-
on primària en municipi e garantir 
un servici de salut. Hè dejà 6 ans, 
eth pròpri consistòri tanben amièc 
a tèrme accions de reforma integrau 
en consultòri plaçat en Salardú en 
tot refortilhar era atencion as vesins.

Naut Aran apòste pera sanitat
ER AJUNTAMENT DE NAUT ARAN AMPLIARÀ E MILHORARÀ ETH CONSULTÒRI D’ARTIES 
EN UA CLARA APÒSTA PER POTENCIAR ETH SUENH DES VESINS DETH MUNICIPI

S’ampliarà 
er espaci, se 
milhoraràn es 
diuèrsi aparel-
hs e s’adaptarà 
a persones 
damb discapa-
citat.

Peufot peufot peufot peufot peufot 
peufot peufot peufot peufot

ÒBRES E SERVICIS

Trabalhs dempús 
des ventades
Es ventades deth passat 13 de hereuèr deisheren 
desparières afectacions en municipi de Les. En 
aguest sens, s’an auut de realizar trabalhs de 
neteja des rèstes de desprendiments ena zòna 
de Portet. Atau madeish, era Brigada Municipau 
a retirat arbes queigudi e rèstes de biomassa 
en desparières zònes der entorn urban, atau 
coma camins e sendèrs. E, tanben s’an netejat 
es cubetes de magazematge d’aigua dera planta 
potabilizadora de Sant Antòni. 

AJUNTAMENT DE LES

AJUNTAMENT DE LES

TÈXTE: AJUNTAMENT DE LES

Er Ajuntament de Les a finalizat es 
trabalhs de reposicion e milhora des 
collectors ena zòna nòrd deth pòble 
(airau rotonda Cafisa-Passeg Esca-
mon). Dempús des episòdis intensi 
de ploja e nhèu, s’a procedit a anive-
lar eth pas de pedons damb graues e 
aglomerats e s’a recuperat es zònes 
verdes mejançant tèrres vegetaus.

Aguesta accion complète es tra-
balhs amiadi a tèrme ena zòna deth 
cementèri a finaus der ostiu de 2025. 
Damb aguestes òbres se milhore eth 
hilat de collectors, en tot dar solucion 
a problèmes derivadi des efèctes der 
aiguat der an 2013. 

Trabalhs de milhora deth hilat 
de sanejament municipau
S’AN CAMBIAT E MILHORAT ES COLLECTORS ENA ZÒNA NÒRD DE LES 

ÒBRES E SERVICIS

Milhora deth hilat 
d’aigua potabla
Er Ajuntament de Les a encetat es trabalhs 
de mantenement e substitucion des conduc-
tes deth hilat d’aigua de boca ena zòna des 
depòsits dera Cauvèra e deth punt de conne-
xion damb eth hilat municipau ena zòna dera 
hònt de Savièla. S’actue en un tram de 400 
mètres, en tot substituir canerades vielhes. 

AJUNTAMENT DE LES

LUGARES DE NIEVE

TEXT: CONSELH GENERAU D’ARAN

Era Val d’Aran siguec ben represen-
tada en es Campeonats deth Món 
Junior FIS de Freeride, que se celè-
bren deth 17 ath 23 de gèr en Kappl 
(Àustria), ua des competicions mès 
prestigioses deth freeride internaci-
onau en categoria junior. Era cita a 
amassat 68 joeni riders de 13 païsi, 
consolidant-se coma un escenari de 
maxim nivèu entà mostrar eth futur 
deth freeride mondiau. Deth totau de 
7 riders dera seleccion espanhòla, 5 
èren aranesi, un hèt que confirme eth 
pes e era trajectòria dera Val d’Aran 
coma territòri de referéncia en agues-
ta disciplina. Toti es esportistes ara-
nesi participants an estat part deth 
Programa de Tecnificacion Infantila, 
un projècte clau impulsat entara de-
teccion, formacion e acompanhament 
deth talent esportiu deth territòri. Es 

riders dera Val d’Aran an completat 
ua actuacion fòrça positiva, afrontant 
linhes exigentes e condicions de com-
peticion fòrça tecniques, damb grana 
maduresa esportiva e fòrça capacitat 
d’adaptacion: Ena categoria Ski Men: 
5au posicion de Laurens Jaquet, 10au 
posicion d’Axel Dedieu e 11au posici-
on entà Hugo Solorzano. En çò que 
tanh ath Sonowboard: 10au posicion 
entà Martxelo Urruzola ena modalitat 
d’òmes e 5au posicion entà Bruna Fà-
brega ena modalitat hemnes.

D’aute biais, eth freeride aranés, 
Abel Moga, finalizèc ena 8au posicion 
en Campionat deth Mon FIS de Fre-
eride celebrat ena estacion andorrana 
d’Ordino Arcalís. Moga protagonizèc 
un des milhors moments dera pròva 
en tot escuélher ua linha plia de cal-
haus que finalizèc damb un backflip 
qu’aluguèc ath public. 

Aran en 
Mondiau Junior 
de Freeride
5 ARANESI EN CAMPIONAT DERA LOCALITAT AUSTRIACA DE KAPPL 

Des 7 freerides dera seleccion 
espanhòla, 5 èren aranesi

ESPÒRTS

Cuadrado e Vigo guanhen 
era 46au Marxa Beret
Irati Cuadrado e Martí Vigo an estat es guanhadors dera distància de 
42 kms dera 46au edicion dera Marxa Beret. Era pròva compdèc damb 
mès de 900 participaires Mès enlà des esportistes d’elit, era majoria 
des participaires pertanhen a un public familhar e grops d’amics. 

CONSELH GENERAU D’ARAN

MEDI AMBIENT

Vilamòs aumente eth 
ramat municipau
Enes darreries deth passat mes de deseme er Ajuntament de Vilamòs 
incorporèc 48 oelhes araneses, e deren era benvenguda a 20 crabes 
dera raça Florida. Aguest aument deth ramat a estat possible gràcies ara 
aportacion economica d’Endesa e Redeia, laguens deth projècte Ovihuec. 

AJUNTAMENT DE VILAMÒS

MEDI NATURAU

Trabalhs de manteniment 
e milhora des camins
Era Brigada de Servicis deth Conselh Generau d’Aran 
an espodalhat es branques que dificultauen eth pas 
peth camin de Sadau, en tèrme municipau de Les, e 
s’a trèt eth tap dera bassa d’aigua que s’auie format 
en camin entre Bossòst e Les.

SALUT E BENÈSTER

Programa “En Familha” d’Aran Salut
En hereuèr seguís eth projècte “En Familha”, qu’ei un 
recors especializat e preventiu qu’aufrís informacion, 
orientacion, atencion e assessorament as familhes 
deth territòri sus desparièrs aspèctes d’interès enes 
diuèrses etapes dera vida. Ei un espaci d’arencion 
familhara, d’atencion gropau, a on s’amien a tèrme 
talhèrs e charrades, en tot fomentar un hilat de co-
munautat suenhadora. Un espaci adreçat a tot tipe de 
familhes: damb o sense mainadèra, damb persones 
granes o depenentes, e tà persones adultes en des-
parièrs moments vitaus.

SERVICIS SOCIAUS

Talhèr “Educar ena prumèra 
enfança” en CDIAP Val d’Aran
Aguest talhèr, laguens deth cicle “En Familha” auec 
lòc eth passat 9 de hereuèr, e anaue dirigit as pairs 
e mairs entà educar ena prumèra enfança (2-6 ans).

AJUNTAMENT DE VIELHA E MIJARAN

TÈXTE: AJUNTAMENT DE VIELHA E MIJARAN

Enguan ei er 11au an qu’eth consistòri 
aufrís gratuïtament aguesta activitat, 
damb desparièrs nivèus de dificultat.

Es diuèrsi grups de gessudes (He-
althy, Social e Sportive) mantieràn es 
grups ja establidi pendent es darrèri 
ans, en tot aufrir gessudes pendent 
4 dies ara setmana, damb desparièrs 
nivèus de dificultat en foncion dera 
condicion fisica des participaires.

Eth grup Healthy (damb intensitat 
baisha), qu’ei eth mès popular, man-
tierà es gessudes abituaus es dimars 
e dijaus des 18:00 as 20:15, en tot 
realizar es gessudes mès suaus. Eth 
sòn inici ei previst entath pròplèu 3 
de març.

Eth grup Social, manten era sua 
activitat es dissabtes de 09:30 a 
13:30, en tot organizar gessudes d’ua 
intensitat intermieja. Aguest grup ja 
inicièc es gessudes eth passat mes 
de gèr.

Fin finau, eth grup Sportive se 
manten es dimenges des 09:00 as 
12:00. Eth perfil der usatgèr ei mès 
joen e requerís ua forma fisica fòrça 
mès importanta. Era prumèra gessuda 
ei prevista entath pròplèu 12 d’abriu.

Era activitat ei gratuïta e cau ins-
criuer-se en Palai de Gèu de Vielha. 

Vielha e Mijaran assolide 
era Marcha Nordica
11AU AN QU’ETH CONSISTÒRI AUFRÍS GRATUÏTAMENT AGUESTA ACTIVITAT, EN TOT ASSOLIDAR 3 GRUPS 
DE GESSUDES PENDENT 4 DIES ARA SETMANA 

Fòrça gent pren part d’aguesta 
activitat pera natura 

EVENDAND

Damatges materiaus pes 
ventades deth 13 de hereuèr
Diuèrsi nuclèus dera Val d’Aran receberen damatges materiaus pes episòdis de ventades deth 
13 de hereuèr. Aguesti sigueren es casi d’arbes queigudi ena carretèra C-28 en Baqueira o 
en parcatge deth Parador d’Arties, a on lèu 10 veïculs patiren damatges per un arbe queigut. 

MANU MOGA

ESCÒLA DE FOTBÒL VAL D’ARAN

AUÉ CONEISHEM A...

Era Escòla de Fotbòl Val d’Aran 
a estat tostemp ua des referéncies 
esportives deth territòri. Non parlam 
ja de çò qu’a a veir damb era disciplina 
deth fotbòl, mès es valors que s’an 
transmetut a trauès d’aguesta escòla, 
an trascendit en amistats, alegries e 
boni moments entara mainadèra de 
casa nòsta. Des der an 1993 se bastic 
un projècte fèrm dera man de Juan-
jo Crespo, impulsor d’aguest espaci, 
e que s’a consolidat damb es naues 
generacions que, precisament, auien 
format part d’aquera base dera escò-
la. Aué dia, son uns 150 mainatges es 
que gaudissen deth fotbòl en aguest 
club e que competissen autant en 
casa nòsta coma en França o enes 
Pirenèus. De hèt, malerosament des 
der an 2013 ja non jògue era E.F Val 
d’Aran en camp municipau de Vielha pr’amor des aiguats. 
Ua situacion que se planhen des deth club: “mos adap-
tèrem e en non poder emplegar eth camp de fotbòl de 
Vielha, mos a calut desplaçar entà hèr es entrenaments 
enes camps de fotbòl de Les e Garòs, e d’ençà de hè 2 
ans tanben entrenam en camp de fotbòl d’èrba sintetica 
der estudi Garona de Vielha.”. Gràcies as cessions des 
Ajuntaments de Naut Aran, Les e Vielha e Mijaran e eth 
supòrt economic d’aguest darrèr consistòri amassa damb 
erh Conselh, an pogut seguir ena practica der espòrt que 
les apassione. Çò de mès complicat, concrèten ei “eth 
moment en que s’arribe ar iuèrn e còste pr’amor que i a 
d’auti espòrts e condicionants”, mès valòren positivament 
“es ganes de gaudir dera mainadèra e er aprenedissatge 
que hèn e er arregraïment que hèn as entrenadors”. Tot 
un procès evolutiu de 32 ans qu’a esdevengut en çò qu’ei 
aué dia, un club de formadors, entrenadors e jogadors 
que practiquen aguest espòrt e hèn abituds saludables.

TÈXTE: ÀLVAR ORDOÑEZ

E.F. VAL D’ARAN

E.F. VAL D’ARAN

AN DE FONDACION

1993
FONDADOR
JUANJO CRESPO

MAINATGES
ATH TORN DE 150

LOCALIZACION
VIELHA

EQUIPA
Actuauments, era equipa 
dera Escòla de Fotbòl Val 
d’Aran ei compausada per 
8 entrenadors fixes, que 
son ajudadi per 4 gojats 
que formen part en regim 
de practiques perqué es-
túdien en modul esportiu 
der Institut d’Aran. Se 
limite a un totau de 20 
mainatges per categoria 
tà èster mès complèti.

ERA ESCÒLA DE FOTBÒL VAL D’ARAN COMPDE ACTUAUMENTS DAMB QUATE 
CATEGORIES: ERA INICIAU DE U7, EN TOT PASSAR PER U9, U11 E ARRIBAR A U13

Un espaci a on es mès petiti aprenen, 
viuen e gaudissen dera pilòta



ENTREVISTA

«Era 
prumèra 
protagonista 
ei era pilòta»
D’a on gessec era idèa en sòn mo-
ment de crear ua escòla de fotbòl? 
Es escolans de Vielha jogauen es 
fases territoriaus de fotbòl sala en-
trenadi per Juanjo Crespo e pensèren 
en crear ua estructura solida a long 
tèrme.

Com sigueren aqueri inicis? Durs, 
damb era sala polivalenta cubèrta 
e un camp de fotbòl precari sense 
installacions ne vestiaris.

Guaire mainadèra i auie ath princi-
pi? En prumèr an ua vintea de mai-
natges, e a mesura que passèren es 
ans s‘anèren higent cada viatge mès 
mainatges. Estructurauem es catego-
ries, arribant a un maxim de 230, mès 
ua mieja de 150 mainatges per sason.

Com va evolucionant era escòla pòc 
a pòc, van arribant de cada viatge 
mès mainatges? Comencen damb 5 
ans ena categoria U7 e acaben ena 
nòsta escòla damb 13 ena U13, limi-
tam a 20 mainatges per categoria, tà 
hèr un bon trabalh.

Quin tipe de formacion hètz? Me-
todologia ena que prime era tecnica, 
abans qu’era fisica e qu’era tactica, 
eth prumèr protagonista ei era pilòta.

Qué caracterize ara vòsta escòla 

de fotbòl, qué la hè especiau? Èm 
era prumèra escòla de fotbòl en èster 
federadi ena liga francesa, maugrat 
èster en un aute país, portam 32 ans 
participant peth Departament dera 
Nauta Garona.

Ara ètz ua referéncia ena Val d’Aran, 
demorauetz eth succès? Enes com-
plicadi inicis non, mès damb eth 

temps s’a demostrat que, maugrat 
èster un país de nhèu, eth fotbòl ei 
er espòrt damb mès federadi e prac-
ticants en Aran

Com vedetz eth futur dera escòla? 
Damb optimisme, vedem qu’es mai-
natges repetissen an darrèr d’an, 
e que naui petiti en auer era edat 
s’apunten.

TÈXTE: ÀLVAR ORDOÑEZ

Era escòla de Fotbòl Val 
d’Aran neishec oficiaument en 
an 1993 dera man de Juanjo 
Crespo. Se definís coma un 
espaci formatiu, educatiu 
e comprometut. Es sòns 
entrenaments se desvolopen 
en Palai d’Espòrts de Vielha, 
era Sala Polivalenta de Vielha e 
eth camp d’èrba artificiau dera 
escòla Garona de Vielha.

E.F. VAL D’ARAN
E.F. VAL D’ARAN

AUÉ, PERIÒDIC D’ARAN 
aue@segre.com

